
З якой помпай праводзяцца раённымі 
ўладамі розныя мерапрыемствы: дні горада, 
святкуюцца дзяржаўныя ці прафесійныя святы. 
Але што характэрна, калі патрэбны грошы “пад 
сябе”, то чыноўнікі знаходзяць мільёны. Калі ж 
справа даходзіць да выдзялення сродкаў про-
стым людзям, то тыя атрымоўваюць падачкі ў 
памеры не больш як 10 -15 000 рублёў. 

Праўда, ёсць прыемныя выключэнні. Нека-
торыя арганізацыі віншуюць сваіх дзейсных 
членаў або пенсіянераў, выдзяляючы пры 
тым больш-менш салідную суму. Але ж тое 
выключэнні. У большасці выпадкаў чалавек 
ідзе з “мерапрыемства”, дзе яму далі падачку, 
пакрыўджаны і абражаны. 

Апошні выпадак, які стаў вядомы “Крывінцы”, 
адбыўся на Дзень пажылых людзей. Ці то не-
каторыя ўпраўленцы думалі, што пенсіянерам 
нечага ўжо купляць дарагія рэчы, ці яны за 
сваю працу заробілі ўсе свае мільёны, але 
віншаванні са святам і выдзяленне пры тым 
10 000 рублёў выглядае яўным здзекам з 
чалавека, які адпрацаваў усё жыццё. Калі ў 
арганізацый не хапае дзеля гэтага сродкаў, 
няхай бы лепш прамаўчалі, а не ганьбілі сваё 
імя.

У.Ліпскі.

”Нельга есці хлеб народа і 
грэбаваць ягонай мовай”. 

Ул. Караткевіч.

http://haradok.belarda.org - сайт нашага рэгіёна

Падачкі

З нявіннаю душою галубіннай
Ён прыляцеў на кволае святло,
Такі наіўны і такі глыбінны,
Якіх у нас дагэтуль не было. 

І пацяплеў халодны лес прамоклы.
Усеўся ён у дуба на плячы –
І задзіракі-каршуны прымоўклі, 
І ў гушчары схаваліся сычы.

А маладога птаства шматгалоссе
У цёмных кронах і ў густой траве
Так вольна і шчасліва разлілося,
Што ўсім здалося: вось дзе рай жыве.

Хапала ўсім ягонай абароны –
Ад вожыка да залатой пчалы.
І прыляцелі шумныя вароны
І гучна яго славіць пачалі.

Ён слухаў лёсткі – і ўсё болей сталі
У клёкаце звінела з той пары.
На дужых лапах грозна адрасталі
Вялізныя крывыя кіпцюры.

Не стаў мірыцца з песнямі любымі
І салаўёў загнаў на дно канаў.
Каб стаць галоўным самым і 
любімым,
Усю сям’ю лясную даканаў.

Сядзіць адзін каля старога дуба
Самотны, як патухлая свяча –
З хіжацкай акрываўленаю дзюбай
І чорнаю душою крумкача.

Г.Бураўкін.

Малады арол
Прачытаўшы ў “Зары”, што у 

суботу 16-га кастрычніка “ в 9 
часов на автостоянке развер-
нёт торговые ряды осенняя 
ярмарка”, а на ёй ЧУП ”Свіціна” 
будзе рэалізоўваць мяса, а 
восьмай раніцы я быў на месцы. 
Сапраўды, ужо за гадзіну да на-
званага часу каля сотні чалавек 
на аўтастаянцы чакалі сельга-
спрадукцыю. Дзесьці ў чвэртку 
дзевятага  свіцінскае мяса пайш-
ло ў продаж. Але на сотню чала-
век, што да таго часу сабраліся ў 
чарзе, мяса было прывезена не 
вельмі шмат, усяго тры свіных 
тушы. Чарга амаль не рухалася 
з месца, бо людзі бралі па 10 – 
15 кг у адны рукі. Яно і зразуме-
ла: кошт быў значна ніжэйшы 
за рынкавы. Сала – 11 000, ла-

патка – 12 000, карэйка 13 500 
і кумпяк – 14 000. Праз гадзіну 
гандлю на прылаўку ад трох 
свіных тушаў засталіся лічаныя 
кілаграмы, і паўсотні, калі не 
болей, абураных пакупнікоў. 
На пытанне, ці будзе ярмарка ў 
наступную суботу прадстаўнік 
“Свіціна” адказаў адмоўна. На 
другое пытанне, чаму паступіла 
так мала мяса, паследаваў адказ 
упаўголаса: “А нам тое трэба?” 

Сапраўды, якому 
хозразліковаму прадпрыем-
ству выгадна прадаваць сваю 
прадукцыю па заніжаных цэ-
нах? Цэны на мяса ў нашай 
краіне адны з найвышэйшых у 
Эўропе. Тыя ж палякі прадаюць 
яго на 30 – 50 % танней, чым мы. 
Бо маюць сапраўднага канку-

рэнтназдольнага ўласніка, які 
забяспечвае танным высакая-
касным прадуктам усю краіну 
з 40-мільённым насельніцтвам. 
Нашыя калгасы з іх буйната-
варнай вытворчасцю не могуць 
вырабіць прадукцыю без буй-
ных затрат. Бо свінакомплексы 
набываюць камбікорм, які вы-
раблены з дарагога зерня. А 
зерне тое пастаўляюць калга-
сы. 

Была на ярмарцы і бульба па 1 
300 руб за кілаграм, капуста па 1 
700 і іншыя “дэлікатэсы”. Толькі 
людзі чамусьці не стваралі каля 
гэтых машын чэргаў. Мусіць, 
іх кашалькі былі не настолькі 
напоўненымі, як пра тое расказ-
вае лукашэнкаўскае тэлебачан-
не. Калі нешта на ярмарцы і было 

таннейшым, як, напрыклад, 
свіны камбікорм, яго размялі за 
якуюсьці гадзіну. Бульбу і капу-
сту ж, пэўна, павязлі назад. На 
мясцовым рынку назаўтра мож-
на было набыць бульбу па 1 000 
за кг, а капусту па 1 300.

У чарзе мы трошкі 
паразмаўлялі пра выбары і 
іншае. І мне і маім суразмоўцам, 
думаю, было зразумела, што 
сёння нашы людзі жывуць не 
вельмі сыта, калі не сказаць га-
ладнавата. І вялізная чарга за 
крыху таннейшым свіцінскім 
мясам таму пацвярджэнне.

Спадары ўлада, накарміце на-
род танным мясам! За 16 гадоў 
пры ўладзе пара б навучыцца 
яго вырабляць.

Г.Станкевіч.  

•	 Каб атрымліваць кож-
ны нумар газеты «Крывінка» 
паведаміце рэдакцыі аб гэ-
тым – зрабіце бесплатную 
падпіску. Калі не жадаеце 
атрымліваць, то таксама 
патэлефануйце.

•	 Рэдакцыя « Крывінка 
»   змяшчае бясплатныя 
абвесткі чытачоў выдан-
ня. Дзеля размяшчэння 
абвесткі патэлефануйце ў 
рэдакцыю.

•	 Калі парушаны 
вашы правы спажыўца, 
працаўніка, то даем 
эфектыўныя парады па 
абароне права і пошуку бя-
сплатных юрыстаў. Звяр-
тайцеся на адрас газеты 
«Крывінка».

•	 Рэдакцыя запра-
шае да супрацоўніцтва 
неабыякавых грамадзян. 
Вашы навіны, паведамленні 
– нашая падзяка. Словам, 
сувенірам.

Аб’ява

У сувязі з праблемай размяш-
чэння газеты “Крывінка” на парта-
ле http://haradok.belarda.org/  наша 
газета стала будзе размяшчацца на 
партале http://kamunikat.org/ , дзе 
зацікаўленыя грамадзяне могуць 
яе спампаваць са старонкі: http://
kamunikat.org/kryvinka.html , што у 
каталагу “Пэрыёдыка” для далейшага 
выкарыстання. 

Ярмарка ў Бешанковічах

Спосабаў, каб зняпраўдзіць вы-
бары, шмат. Найперш, гэта 
– датэрміновае галасаван-

не. Выбарцаў літаральна заганяюць на 
ўчасткі, каб потым у спрыяльны момант 
падмяніць “няправільныя” бюлетэні на 
“правільныя”, якія загадзя падрыхтава-
ныя. Тое, што ўрна з бюлетэнямі апламба-
вана і ахоўваецца міліцыянтам, істотнай 
ролі не мае. У фальсіфікатараў усё загадзя  
падрыхтавана. Што тычыцца міліцыянта, 
дык ён – гэта тая ж выканкамаўская ўлада. 
Вельмі часта ён сам дапамагае адкрыць 
урну і “пасартаваць” яе змесціва. То бок, 
замест аховы ад злачынцаў, ён сам ім 
становіцца. Пастаянны рост датэрмінова 
прагаласаваўшых на новых выбарах у 
Беларусі сведчыць пра шырокую практы-
ку гэтага “перадавога” вопыту.

Але фальсіфікацыя датэрміновага га-
ласавання ўсё ж толькі падстрахоўка. Гэ-
тым можна і не займацца, калі старшыня 

камісіі на выбарчым участку з “надзей-
ных”. Яго роля ў фальсіфікацыі выбараў 
– вырашальная. Бо практыка падліку 
галасоў у нашых камісіях такая, што пра-
цэс падліку праходзіць моўчкі. Адбываец-
ца ён прыблізна так. Кожны член камісіі 
лічыць моўчкі сваю кучку бюлетэней, а 
потым падыходзіць да старшыні камісіі і 
на вуха перадае яму лічбу. Калі старшыня 
камісіі “глухаваты”, або не ў ладах з элемен-
тарнай матэматыкай, што ў нас, здаецца, 
скрозь і побач, то і лічбы атрымоўваюцца 
перакручанымі з ног на галаву. Бо стар-
шыня камісіі, па-мойму, толькі робіць вы-
гляд, што ён нешта лічыць. На справе ж 
у яго даўно запісаны тыя лічбы, якія яму 
давёў спадар Жук. 

Назіральнікі ж на ўчастку бачаць толькі, 
прабачце, задніцы членаў камісіі і ніяк 
не могуць кантраляваць ход падліку 
галасоў. 

У цывілізаваных дэмакратычных краінах 
падлік галасоў праводзіцца ўслых. То бок: 
адным з сяброў камісіі ў рукі бярэцца бю-
летэнь. Уголас зачытваецца, за каго ён 
быў пададзены. Астатнія сябры камісій 
і ўсе прысутныя назіральнікі бачаць тое 
на свае вочы, могуць прачытаць змест 
бюлетэня і засведчыць, што тое праўда. 
Усе бачаць у які стос кладзецца той бю-
летэнь. Няхай гэта займае крыху больш 
часу, але не ставіць пад сумнеў вынікі 
выбараў. Вось такія выбары называюцца 
празрыстымі, адпавядаючымі нормам 
дэмакратыі. Дарэчы, каб выбары былі 
празрыстымі, трэба яшчэ прымяняць і 
ўрны, зробленыя з празрыстага матэрыя-
лу. Каб напачатку выбараў было бачна, 
што скрыня тая пустая.

Нам жа прапануюць гульню ў выбары. 
Нашы камісіянеры робяць усё моўчкі і 
хутка. Ім трэба спяшацца, бо пасля кож-
ных выбараў іх чакае накрыты стол, і па-
чынаецца “народнае” гулянне. То бок гу-
лянне за народныя грошы. Прапіваюцца 
грошы, якія выдзяляюцца, каб правесці 
справядлівыя, несфальсіфікаваныя вы-
бары. 

Г.Станкевіч. 

Гульня ў выбары, 

Дарожная 
разметка

“Крывінка” ўжо пісала пра яе. Але сітуацыя з 
таго часу памянялася ў горшы бок. І калі пешаход-
ныя пераходы ў нашым райцэнтры яшчэ трошкі 
абазначаны, то з надпісамі на асфальце “Дзеці” і 
адпаведнымі знакамі каля школ поўнасцю бра-
куе. У горадзе каля СШ №2 і дзіцячых садкоў 
ёсць “ляжачыя паліцэйскія”, якія прымушаюць 
скінуць хуткасць. А вось каля сельскіх школ ма-
шыны праносяцца на вялікай хуткасці, што можа 
выклікаць бяду. Яшчэ адна бяда, што і разметка 
на “ляжачых паліцэйскіх” даўно згубіла сваю 
яркасць, а паднаўляць яе ніхто і не збіраецца, 
хаця закон патрабуе яе выдзялення. А раптам 
вадзіцель задумаецца і не заўважыць тае пераш-
коды? 

Адсутнічае абазначэнне пешаходных 
пераходаў і каля нядаўна адкрытых магазінаў 
па Валадарскага і Чарняхоўскага. Калі штрафу-
юць людзей за адсутнасць флікера, то каго трэба 
караць за адсутнасць дарожнай разметкі? Чаму 
райвыканкам з дэпутацкім корпусам застаец-
ца ўбаку і не вынесе ніякага рашэння па гэтаму 
пытанню? А калі рашэнне ёсць, чаму яно не вы-
конваецца? Што, зноў трэба чакаць прамой лініі і 
званіць старшыні райвыканкама?

Пытанні, пытанні, пытанні... Адказаў няма. Ад-
каз могуць даць прэзідэнцкія выбары, калі чаша 
цярпення ўрэшце перапоўніцца.

М.Васільеў.

або некаторыя механізмы іх фальсіфікацый

Такую акцыю распачалі 
БРСМ-аўцы яшчэ напрыкан-
цы мінулага году. І вось у раз-
гар перадвыбарчай кампаніі 
А.Лукашэнка сустрэўся з 
аўтарамі найбольш “піярных” 
пытанняў. 22-га кастрычніка ў 
цэнтральную бібліятэку Менску 
былі завезены шэсць дзесяткаў 
школьнікаў, каб тыя далі магчы-

масць прэзідэнту яшчэ раз па-
красавацца перад журналістамі. 
Спецыяльна адабраных дзетак 
некалькі тыдняў трэніравалі 
і рэпетыравалі “правільныя” 
пытанні. Вось яны і стараліся 
спадабацца прэзідэнту гэтымі 
“правільнымі” пытаннямі тыпа: 
”Ці ёсць у Вас запаветная мара?” 
Але пытанні тыя ўжо набілі ў на-

рода аском. Прэзідэнту трэба 
было б задаць пытанні некалькі 
іншага ракурсу. Першыя тры я 
падрыхтавала, наступныя мо-
гуць даслаць на адрас “Крывінкі” 
яе чытачы.

1. Чаму пасля знікнення ў 
1999-м годзе Віктара Ганчара, 
Вашага аднадумцы і сябра па 
выбарах 1994-га года, Вы ніколі 

не наведалі ягоную сям’ю і не 
выказалі слоў спачування яго-
ным блізкім?

2. Вядома, што кожная жан-
чына жадае мець побач моцнае 
плячо. Чаму ўсе Вашы жонкі жы-
вуць без Вас? І колькі жанчын Вы 
такім чынам “ашчаслівілі”?

3. Чаму беларуская родная 
мова, на якой Вы яшчэ ў 1994-м 

годзе давалі клятву Прэзідэнта, 
раптам знікла з Вашага рэпер-
туару? Як бачна з тэлеэкрану, 
на людзях Вы карыстаецеся 
толькі асобнымі беларускімі 
словамі, каб абразіць апанентаў 
з апазіцыйнымі поглядамі. 

Л.Паўлава.  

“Задай пытанне прэзідэнту!”

З карты раёна кожны год знікае некалькі 
вёсак. Іхнія жыхары паміраюць, рэшткі 
з’язджаюць да дзяцей у горад дажываць свой 
век. Многія вёскі маюць сёння тры-пяць чала-
век жыхароў. Такі невясёлы малюнак мае наша 
рэчаіснасць. 

Чаму ж знікаюць малыя вёскі? У наш 
імклівы час, калі транспарт робіць адлегласці 
карацейшымі, здавалася б, толькі і жыць там, 
дзе ты нікому не замінаеш. Найлепш удалечыні 
ад цывілізацыі, на самым краі свету. Але ніхто 
пакуль не імкнецца на гэты край свету, і вёскі 
пакрысе паміраюць...

Неяк светлым восеньскім дзяньком я 
наведаў вёску Дубраўка, што ляжыць у трох 
кіламетрах на поўдзень ад Старых Ранчыц. Калі 
я працаваў у калгасе 20-ты з’езд КПСС, двац-
цаць гадоў таму, у вёсцы яшчэ адчувалася жыц-
цё. На пашы блізу вёскі было паўтара дзесятка 
кароў. Праўда, да вёскі бракавала дарогі, ад-
сюль неяк было вывезці калгасную сельгаспра-
дукцыю. Але калгас здолеў дамовіцца з ПМК-3 
меліярацыі, і тая арганізацыя на найбольш 
небяспечных канавах паклала меліяратыўныя 
трубы-пераезды. Да вёскі стала магчыма да-
брацца ў добрае надвор’е аўтамашынай, а да 
таго часу нават УАЗік з двума вядучымі мастамі 
не заўсёды гарантаваў удалую паездку. Крыху 
пазней ужо напрыканцы 90-х гадоў тую дарогу 
паднавяла аўтакалона: з боку Старых Ранчыц 
дарожнае палатно было падсыпана пяском і 
даведзена да самой вёскі. Здавалася б, вёска 
ажыве. Але сёння, калі я праязджаў праз яе на 
ровары, на вясковай вуліцы панавала мёртвая 
цішыня. Я мінаў сялібу за сялібай і не страчаў 
на вуліцы жывой душы. Пустыя хаты стаялі 
з забітымі вокнамі, замкнёныя на вялізныя 
замкі. У многіх правіслі, прагнуліся дахі. Яшчэ і 
сёння вясковая вуліца парэзана глубачэзнымі 
каляінамі, якія параслі травой. І толькі магут-
ныя трактары могуць даехаць да астатняга 
жытла, каб прывезці дровы ці штосьці яшчэ. 

У Дубраўцы жыве не больш дзесятка ча-
лавек. Асабіста я ведаю трох. Адзін з іх працуе 
ў Бешанковічах і рэгулярна ездзіць праз Ста-
рыя Ранчыцы на працу. Але ехаць праз нашу 
вёску – гэта не самы кароткі шлях у райцэнтр. 

Куды карацейшы шлях ляжыць праз Новыя 
Ранчыцы, якія ў народзе завуць Гняўкі, бо тое 
прозвішча мела калісьці бальшыня жыхароў 
гэтай вёскі. Але каб дабрацца да Гняўкоў, трэ-
ба фарсіраваць Крывінку, то бок перабрацца 
або праз брод, або па кладцы. І калі той брод 
неглыбокі, і яго лёгка адольвае нават конь, то 
кладка з’яўляецца галаўным болем старшыні 
мясцовага сельсавета. Бо не паспее ён даць у 
раён справаздачу, што кладка адрамантавана, 
як павадкам яе зноў аберне. Вось і гэтай во-
сенню кладка застаецца з вясны абернутай. 
Каб пазваніць уладзе дубраўцам патрэбен 
тэлефон, тэлефонная ж лінія тут адсутнічае. 
Праўда, дазваніцца можна і па мабільнаму, ды 
каго турбуе лёс некалькіх дубраўцаў, што да-
жываюць тут свой век? 

Мясціны каля вёскі вельмі прыгожыя з 
безліччу бярозавых гайкоў. Сям-там  з падле-
ску выглядаюць магутныя дубы. Шмат дубкоў 
маладзенькіх. Тыя палі, што калісьці тут араліся, 
сёння імкліва зарастаюць кустамі. Маладыя 
алешнік з асіннікам штогод заваёўваюць новы 
прасторы. Паветра тут чысцюткае – тэхніка, 
што працуе каля вёскі, вялікая рэдкасць. Але 
бешанкоўцы не спяшаюцца сюды, ім хапае 
жыццёвай прасторы, няхай і атручанай, ды 
больш зручнай. Хіба што нейкі пчаляр перавя-
зе ў Дубраўку сваю гаспадарку, каб стварыць 
аптымальныя умовы сваім пчолам. А дачнікі 
асядаюць у суседняй вёсцы, у Гняўках. Тут 
спраўная вясковая вуліца, добры выезд у два 
бакі – на Паліцы і на Бешанковічы. 

Так што не за гарамі той час, калі Дубраўка 
знікне з мапы раёна. А гэтага вельмі не хацела-
ся б. Калі б сёння пабудаваць на месцы кладкі 
маленькі масток (шырыня ракі тут метраў 10 
– 15) і давесці дзвесце метраў дарогі да вёскі 
ды з кіламетр па вёсцы, Дубраўка ажыла б. З 
цягам часу тут маглі б з’явіцца новыя жыхары, 
з ліку дачнікаў ці пенсіянераў, што пакінулі вё-
ску яшчэ дзецьмі. Родныя мясціны прыцягва-
юць людзей усё жыццё. Але падобныя смелыя 
пражэкты ў наш час, на жаль, неажыццявімыя 
– ні дарогі, ні маста праз Крывінку ў бліжэйшы 
час не намячаецца. 

Г.Станкевіч.

Вёска Старыя Ран-
чыцы вялікая. Яе праця-
гласць каля двух з пало-
вай кіламетраў. І цягам 
двух кіламетраў туліцца 
вёсачка да рэчкі Крывінкі, 
то адступаючы ад яе, то 
набліжаючыся. А ў ад-
ным месцы рэчка ледзь 
не выходзіць на вяско-
вую вуліцу, ушчыльную 
наблізіўшыся да асфальта-
вай стужкі дарожнага па-
крыцця. Вось пра гэта мес-
ца я і хачу расказаць вам 
больш падрабязна. 

Справа ў тым, што рэч-
ка хаця і невялікая, але 
ўпарта падмывае свае 
берагі. Вось і тут, дзе да-
рожнае палатно, здавалася 
б, надзейна трымае рэчку 
ў русле, Крывінка ўдзень 
і ўначы пакрысе адбірае ў 
дарогі месца, быццам хоча 
папрасіць яе крыху пасу-
нуцца. Калі б тое адбыва-
лася не ў межах вёскі, так 
яно і было б: дарога крыху 
б адступіла. Але вясковай 
вуліцы дзецца некуды, 
бо яна заасфальтаваная, і 
рэчка не можа адмовіцца 
ад сваіх планаў. Яна вымы-
ла пад асфальтам столькі 
грунту, што ехаць па той 
дарозе стала вельмі небя-
спечна. Як бы не абрынуц-
ца са стромкага берагу.

Справа ўскладняецца і 
тым, што недалёка ад таго 
месца на беразе Крывінкі 

стаяць гаспадарчыя пабу-
довы жыхароў Старых Ран-
чыц, і да іх рэчачка ўпарта 
падбіраецца. Вось-вось яна 
забярэ лазню, якая калісьці 
стаяла далёка ад берага, а 
сёння адным краем павісла 
над ракой.

Вы запытаецеся: а як 
жа да гэтага адносіцца 
мясцовая ўлада? А ніяк. 
Пэўна, чакае тэлефонна-
га званка на прамую лінію 
Пянькоўскаму, каб той даў 
каму-небудзь даручэнне 
ўмацаваць бераг ракі. Калі 
б гэта была лазня старшыні 
сельскага савету ці нейка-
га раённага бонзы, то, зра-
зумела, даўно б знайшліся 
сродкі і тэхніка, каб бе-
раг ракі ўмацаваць. Яго ж 
усё роўна ўмацуюць, калі 
рэчка канчаткова падмые 
бераг і той разам з асфаль-

тавым пакрыццём дарогі 
абваліцца. Ну, а калі перш 
абваліцца лазня? Думаец-
ца, ніхто яе ратаваць не па-
бяжыць. Скажуць: стаяла ў 
незаконным месцы, а таму 
і абвалілася ў раку. Тому 
факту, што гадоў 5 ці 10 на-
зад рэчка была далёка ад 
лазні, ніхто з начальнікаў 
не паверыць. Але ж 
абваліцца і дарога. Дык мо 
не трэба чакаць той падзеі. 
А як нехта абваліцца ў раку 
разам з дарогай? Скажам, 
нейкі раённы начальнік, які 
завітае сюды ўпацёмках. 
“Крывінка” можа чакаць ад-
казу і паўгода, а вось рэчка 
не чакае.       

Г.Станкевіч. 

На здымку: лазня, якой 
пагражае небяспека. 

Ах, якое замілаванне ў многіх выклікае 
здымак першай асобы раёна Л.К. Пянькоўскага 
пры тэлефоне, калі ён прымае званкі “народа”. 
Прамыя лініі першых асоб сталі ў апошні час 
надзвычай папулярнымі. Маўляў, калі ты іх не 
праводзіш, значыць эфектыўна не работаеш. 
Бо нібыта не знаеш сітуацыі на табе паднача-
ленай тэрыторыі. 

У прынцыпе, нічога тут дрэннага няма, што 
галоўны начальнік з першых вуснаў мусіць да-
ведацца, якія праблемы турбуюць яго падна-
чаленых.

Але ў гэтыя развагі закрадаецца маленькі 
сумнеў. Калі Саветы народных дэпутатаў на 
месцах не ведаюць пра праблемы ці не хо-
чуць імі займацца, навошта тады яны? Ці не 
фікцыя тады ўся наша выбарчая сістэма, калі 
ні сродкаў, ні магчымасці неяк паўплываць 
на сітуацыю ў яе няма. Гэта ж трэба да тако-
га дайсці: калі дасць дабро сп.Пянькоўскі, 
дык дрэва спадару Іванову паваляць. Або 
калі жыхары вёскі Кошчава патэлефануюць 
Пянькоўскаму, то лясгас адрамантуе кладку 
праз Крывінку. А жыхары дома №2 па вуліцы 
Пушкіна, пэўна не датэлефанаваліся з прось-
бай, павесіць на месца іх паштовыя скрыні. Бо 
і сёння ляжаць тыя пад нагамі. І жыхары вёскі 
Дубраўка Верхнякрывінскага сельсавета не 
патэлефанавалі першай асобе, бо ў Дубраўцы 
няма тэлефона. Вось і будзе стаяць дубраўская 
кладка яшчэ з вясновага павадка ў абернутым 

выглядзе. Але ж такіх дрэў, кладак і т.п. у раё-
не дзесяткі і сотні. Няўжо сам старшыня рай-
выканкаму павінен даваць указанне, што з іх 
рамантаваць, а што пачакаць. Тое вельмі ўжо 
нагадвае папулярны анекдот, як сп.Лукашэнка 
па тэлефоне бульбу перабіраў. 

Мы маем сёння ўладу, якая па сваёй 
сутнасці нядзейсная. Усё ў ёй забюракрачана 
да такой ступені, што без удзелу першай асо-
бы кроку не зробіш. Няўжо ў свеце нідзе няма 
прыкладаў іншага гаспадарання? Ды ёсць жа, 
ёсць! Скрозь усе краіны Заходняй Эўропы 
цягам некалькіх вякоў карыстаюцца мясцо-
вым самакіраваннем, як найбольш дзейсным 
механізмам гаспадарчай дзейнасці. Няўжо 
Лукашэнка і яго кампанія пра тое не чулі? 
Ды павінны былі б. Бо яшчэ з сярэдніх вякоў 
многія гарады Вялікага Княства Літоўскага 
на тэрыторыі нашай краіны мелі такое 
самакіраванне. 

Сённяшняя форма гаспадарання падра-
зумевае наяўнасць вялізнага чыноўніцка-
бюракратычнага апарату, які амаль нічога не 
вырашае, а толькі ўскладняе вырашэнне пра-
блем.

Вось і прыходзіцца першым асобам хоць 
разок у месяц-другі папіярыць – пасядзець 
пры тэлефоне і паслухаць голас народу, а по-
тым вырашыць некалькі пытанняў. А народ 
скажа: “Працуе ўлада.”

Г.Станкевіч.

Пакінутая зямля

Лазня ці ўлада,
што абваліцца хутчэй?

Дубраўка

У вёсцы Старыя Ранчы-
цы сёння пражывае блізу 
140 чалавек. У асноўным 
гэта старыя, якія не маюць 
ніякай гаспадаркі, хіба што 
казу. Кароў сёлета трымае 
толькі 5 гаспадароў, на ча-
тыры чалавекі менш, чым 
летась. З таго часу, калі ў 
вёсцы статак налічваў 70 
галоў, мінула 15 ці 16 гадоў. 
(Якраз столькі намі кіруе 
Лукашэнка.) 

За той час у вёсцы па-
мерла шмат люду, пера-
важна мужыкоў. І асноўная 
прычына, чаму жанчыны-
пенсіянеркі сёння не тры-
маюць кароў, думаецца, 
тая, што яны без мужыкоў 
не ў стане нарыхтаваць 
сена на зіму. Але ў гэтым 
артыкуле ўздымаецца 
іншая праблема. Пра-
блема пакінутай зямлі. 
Раней на ёй рыхтавалі 

сена, а таму касіўся кож-
ны квадратны метр. 
Выкашваліся заліўныя 
лугі, пожні, не кажучы пра 
вораўнапрыгодныя землі. 
Трэба ж было дзесьці 
накасіць на тыя 70 галоў. 
Сёння ж тыя плошчы за-
растаюць кустамі.

Нягледзечы на тое, 
што вялізная колькасць 
прысядзібных участкаў 
сёння не апрацоўваецца, 
ніхто не збіраецца 
праводзіць аніякай зя-
мельнай рэформы. А не-
абходнасць яе відавочная. 
Па-першае, неабходна 
тэрмінова вярнуць у аба-
рот сотні гектараў якаснай 
агародняй зямлі з высокай 
урадлівасцю. Прайдзіце 
берагам Крывінкі і вы 
ўбачыце, як алешнік 
імкліва займае кінутыя 
надзелы. Па-другое, тыя 

сяляне, хто яшчэ трымае 
статак, сёння косяць там, 
дзе ім давядзецца, як тое 
склалася з далёкіх часоў. 
Часта ў іншых вёсках, да-
лёка ад дома. І тое парой  
з’яўляецца вырашальным 
фактарам не на карысць 
вядзення падсобнай 
гаспадаркі. 

Мінуў той час, калі зям-
лю хапалі, каму не лень. 
Нахапаліся. Сёння на ёй 
працуюць толькі адзінкі. 
Стварыце ж для тых адзінак 
нармальныя ўмовы, тым 
больш, што для гэтага 
ёсць усё неабходнае. Не 
хапае толькі даручэння 
райвыканкама старшы-
ням сельскіх саветаў, каб 
тыя разам з земаддзе-
лам цягам зімы зрабілі 
землеўпарадкаванне. 

Л.Паўлава.

Ад званка да званка,
або піяр мясцовага значэння

Лідэр руху «За свабоду» Аляксандр Мілінкевіч расказаў, чаму не павёў людзей на штурм у дзень выбараў 2006 года, якой павінна быць Плошча за-
раз і чаму ён адмовіўся ісці кандыдатам.  

Пасля інтэрв’ю Аляксандр Мілінкевіч 
прызнаўся мне, што кепска спіць начамі, бо 
думае пра тое, як будуць развівацца падзеі 
на Плошчы пасля 19 снежня. Рызыкну 
сцвярджаць, што не так шмат у беларускай 
палітыцы людзей, якія жывуць не толькі 
сённяшнім днём і не толькі сваімі інтарэсамі. 
Мілінкевіч – стратэг, стаер, і, магчыма, таму 
ён вылучаецца на фоне многіх беларускіх 
палітыкаў, што практыкуюць выключна бег 
на кароткія дыстанцыі.
«У жорстка аўтарытарнай краіне зрабіць 

каляровую рэвалюцыю немагчыма»
Цыганкоў: Нярэдка вам (дарэчы ці не 

вельмі) узгадваюць падзеі выбараў 2006 
году. І канкрэтна дзень галасавання 19 
сакавіка, і пазней, падчас Плошчы.. Пыта-
юцца, чаму вы 19 сакавіка не павялі людзей 
на нейкія больш рашучыя дзеянні. Увогуле, 
ці быў тады нейкі план, што рабіць з тымі 
людзьмі, якія прыйдуць на Кастрычніцкую 
плошчу, ці ўсё вырашалася даволі спантан-
на?

Мілінкевіч: Перш за ўсё – я цвёрды 
прыхільнік мірных акцыяў. І тады і сёння я 
лічу, што калі па віне палітыкаў праліваецца 
кроў і гінуць людзі – гэта велізарная траге-
дыя. Я вернік і для мяне жыццё чалавека не 
мае цаны. 

Другое. Якую мэту мы тады ставілі? На 
ўсіх сходах падчас кампаніі я заклікаў люд-
зей на плошчу, каб пратэставаць супраць 
недэмакратычных выбараў, супраць таго, 
што воля людзей не ўлічваецца. Але пытан-
не, ці варта людзей у такім выпадку весці 
на нейкі штурм. Давайце задумаемся, чаго 
мы тады маглі дамагацца штурмам? Мы вы-
датна ведалі, што не набралі 50 працэнтаў 
нават разам з Казуліным. І каб ісці на 
штурм прэзідэнцкага палаца.. для гэтага 
трэба быць перакананым, што ты выйграў 
выбары. Тады ты патрабуеш вызваліць 
гэтае месца. Дарэчы і вядомыя каляро-
выя рэвалюцыі адбываліся пасля таго, як 
апазіцыя атрымлівала электаральную пе-
рамогу.

Па-другое, колькасць людзей для такіх 
акцыяў павінна быць яўна большая. Хаця 
я ганаруся, што на Плошчу выйшла больш 
за 30 тысяч Грамадзянаў. Калі ацэньваць 
тыя падзеі, то і сёння я зрабіў бы тое са-
мае – не павёў бы людзей на штурм. Мы ж 
змагаемся не толькі за ўладу, але і за сэрцы 
людзей. А людзі расцанілі б такія дзеянні як 
радыкалізм, як змаганне выключна за тое, 
каб выкінуць з крэсла аднаго і сесці самім. 
Плошча павінна мець падтрымку большасці 
грамадства. І тое, што мы запрапанавалі 
людзям пасля першага вечара пратэсту 
вярнуцца назаўтра ізноў са сваімі сябрамі, 
з новымі сіламі — не лічу памылкай. На-
мёты ў першы дзень паставіць не ўдалося, 
абсалютная большасць не вытрымала б 
шматгадзіннага начнога стаяння.

Увогуле сёння я цалкам перакананы, што 
ў краіне, жорстка аўтарытарнай як наша, 
у краіне, дзе ў грамадстве пануе страх, 
зрабіць каляровую рэвалюцыю немагчы-
ма. Бо Сербія, Украіна, Грузія – гэта не былі 
дыктатуры, гэта былі кепскія дэмакратыі. Ва 
Украіне, калі выходзілі на Майдан – там ніхто 
не баяўся, там міліцыя іх апякала, кіеўскія 
ўлады дапамагалі ім гукаўзмацненне 
паставіць. 

Я скажу і пра Плошчу, якая можа быць 
на гэтых выбарах. Нельга дапусціць, каб 
яна была радыкальнай. Калі пральецца 
кроў, калі будуць ахвяры – тады, я думаю, 
большасць грамадства згубіць веру ў 
нацыянальна-дэмакратычныя сілы, у тых, 
хто выйдзе на Плошчу пад бел-чырвона-
белымі сцягамі. І на выбарах, якія будуць 
пасля Лукашэнкі, мы будзем мець значна 
менш шанцаў. 

Цыганкоў: Пасля выбараў 2006 году 
вас пачалі, што называецца, «мачыць», 
пры гэтым, пераважна свае. Спачатку вас 
пазбавілі «звання» лідэра дэмакратычных 
сілаў, потым з’явіліся артыкулы кшталту 
«Отбеливатель», дзе вас абвінавачвалі, што 
вы гуляеце на ўладу. Ці вы зараз можаце 
сказаць, хто стаяў за гэтай кампаніяй і для 
чаго яны была разгорнутая? 

Мілінкевіч: Вядома, у палітыцы ёсць на-
туральная канкурэнцыя. Увогуле гэта нар-
мальная з’ява, але канкурэнцыя бруднымі 
метадамі – гэта амаральна і разбуральна. 
Мой рэтынг сёння 12 працэнтаў, знач-
на меншы, чым у час выбараў, але ў тых 
апазіцыянераў, што займаліся чорным 
піярам, ён увогуле на ўзроўні статыстычнай 
памылкі. Мы ўсе прайгралі. Пасля 2006 года 
беларуская апазіцыя зрабіла гістарычную 
памылку. У 2006 годзе быў вобраз моц-
най, аб’яднанай апазіцыі, і гэта вельмі до-
бра ўздзейнічала на наша грамадства і 
на нашых замежных партнёраў. Гэта была 
інвестыцыя не персанальна ў Мілінкевіча, а 
ў беларускую дэмакратыю. Калі на Кангрэсе 
праз год вырашылі, што ўжо адзіны лідэр не 
патрэбны, — гэта была памылка. Не бывае 
ідэальных лідэраў, гэта мог быць і не я, мог 
быць іншы чалавек.

Ну а потым, вядома, ёсць сілы, якія 
працуюць супраць нашай інтэграцыі ў 
Еўропу. І для іх я ў пэўным сэнсе ўвасабляю 
праеўрапейскую арыентацыю. Адтуль і ўся 
гэта спроба дыскрэдытацыі.
«Для мяне не мае сэнсу ісці васемнацца-

тым кандыдатам»
Цыганкоў: Мяркую, усё ж самае галоўнае 

пытанне нашага інтэрв’ю, прынамсі, для 
мяне – чаму вы адмовіліся удзельнічаць 
у гэтых выбарах? Апошнія сацыялагічныя 
апытанні паказалі, што ў вас самы вялікі 
рэйтынг – 12 працэнтаў. Інфармацыйная 
вайна расейскіх СМІ нараджае пэўнае нат-
хненне ў апазіцыйных палітыкаў. Расце 
еўрапейская арыентацыя беларусаў. Усе 
гэтыя фактары ці не прымушаюць вас шка-
даваць пра сваё рашэнне?

Мілінкевіч: Я не пайшоў на выбары не ад 
таго, што я ў адчаі ці збіраюся сыходзіць з 
палітыкі. На гэтых выбарах, якія Лукашэн-
ка робіць чыста тэхнічнымі, ён проста сам 
сябе прызначыць. Дамагчыся электараль-
най перамогі зараз немагчыма. 

Таму я стаўлю сабе стратэгію больш 
доўгатэрміновую, бо гэтымі выбарамі толькі 
пачынаецца сапраўдная барацьба за Бела-
русь. Я спадзяюся, што ў найбліжэйшыя гады 
шмат у чым вырашыцца цывілізацыйны 
лёс Беларусі. Я рыхтуюся да першых дэма-
кратычных выбараў пасля Лукашэнкі. Там 
трэба будзе перамагаць, і гэта будзе самае 
галоўнае змаганне. 

Цыганкоў: Значыць, вы адразу ставіце 
крыж на гэтай кампаніі, што ідзе цяпер? 
Кандыдаты працуюць, тысячы людзей 
збіраюць подпісы, а вы ім кажаце, што 
нічога не будзе?

Мілінкевіч: Гэта вельмі важна, што людзі 
ўдзельнічаюць у выбарах. Я і сёння быў 
на пікеце, і заўтра, я свой палітычны па-
тэнцыял выкарыстоўваю ў гэтай кампаніі. 
Адзінае, я лічу, што для мяне не мае сэнсу 
ісці 18-м кандыдатам і змагацца са сваімі 
партнёрамі па апазіцыі, хто набярэ больш 

працэнтаў: тры ці паўтара. Для маёй 
стратэгіі сённяшні працэнт Ярмошынай не 
важны. Хай з’яўляюцца новыя твары ў бе-
ларускай палітыцы, гэта карысна. Але – не-
магчыма перамагчы ў выбарах, якіх няма, 
дзе не падлічваюцца галасы. 

Цыганкоў: Але ж вы рыхтаваліся ісці 
на выбары. У лістападзе 2009 вы правялі 
Еўрапейскі форум, потым была створана 
кааліцыя Беларускі Незалежніцкі блок, — 
на думку многіх, «пад вас». Потым у гатэлі 
«Еўропа» вы аб’яўляеце пра свой намер ісці 
на прэзідэнцкія выбары. І раптам – такое 
рашэнне. Чаму б вам не сказаць шчыра, 
што вас падвялі партнёры па Блоку, тая ж 
Беларуская Хрысціянская дэмакратыя, якія 
вырашылі, што будуць працаваць не на вас, 
а на свайго кандыдата Рымашэўскага?

Мілінкевіч: Адна з прычын майго 
няўдзелу – сапраўды, у тым, што мне не 
ўдалося аб’яднаць усе палітычныя сілы, што 
стаяць на пазіцыях свабоды, незалежнасці, 
беларускага адраджэння, еўрапейскага 
шляху развіцця. Гісторыя зробіць свой вы-
рак, хто ў гэтым вінаваты, але быў страчаны 
велізарны шанец, каб ужо на гэтых выбарах 
прадэманстраваць, што беларуская на-
цыянальная дэмакратыя можа працаваць 
разам, што яе лідэры – адказныя палітыкі. 
Я веру, што гэтыя выбары стануць пэўным 
урокам для многіх дэмакратаў. 

Мае выбаршчыкі – гэта людзі дэмакра-
тычныя, яны памяркоўныя і любяць Бе-
ларусь, разумеюць, што важна мірным 
шляхам прайсці праз выпрабаванні, што 
нас чакаюць. Вобраз Мілінкевіча – гэта ча-
лавек, які хоча справядлівасці і свабоды, 
які выступае за беларускае адраджэнне і 
еўрапейскую будучыню. Але ён не будзе 
махаць шашкамі, гэта чалавек, які выступае 
за эвалюцыю. Той, хто будзе бліжэй да гэтых 
каштоўнасцей, за таго і прагаласуе «мой» 
электарат. 
«Ісці ў Еўропу праз Маскву немагчыма»

Цыганкоў: Вы казалі, што сёння ў бела-
рускай апазіцыі сфармаваліся два блокі з 
рознай геапалітычнай арыентацыяй. Але 
ці вы сапраўды лічыце, што, напрыклад, 
Саннікава, Някляева ці Раманчука можна 
назваць прарасейскімі кандыдатамі? 

Мілінкевіч: Я не аматар развешваць 
ярлыкі. Але лічу, што нават адзін лозунг 
можа прадэманстраваць шмат чаго. На-
прыклад, Уладзімер Някляеў кажа, што 
ён за інтэграцыю з Расіяй і за партнёр-
ства з Еўропай. Я кажу, што я за партнёр-
ства з Расіяй і за інтэграцыю з Еўропай. 
Гэта велізарная розніца, гэта выбар шляху 
развіцця. Пасля інтэграцыі з Расіяй шанец на 
еўраінтэграцыю, на жыццё па еўрапейскіх 
стандартах, робіцца для нас недасягальна 
далёкім. Вяртацца ў еўрапейскую сям’ю 
праз Маскву не атрымаецца.

Тое, што сёння Расія спрабуе замяніць Лу-
кашэнку на іншага чалавека – гэта яшчэ не 

значыць, што мы стратэгічна можам мець 
аднолькавыя інтарэсы. Тактычна – можам, 
стратэгічна – не. У Расіі свае стратэгічныя 
інтарэсы, у Беларусі – свае. Расія хацела б 
пакінуць нас у зоне свайго дамінуючага 
ўплыву, яна хоча захавацца як цэнтр 
аб’яднання постсавецкіх рэспублік, і быць 
раўнапраўным канкурэнтам Еўрасаюзу. Ці 
трэба нам супрацьстаяць Еўрасаюзу, мы 
мусім быць у цесным партнёрстве, а ў пер-
спектыве і сябрам Еўрасаюзу. Беларускія 
палітыкі павінны перш за ўсё адстойваць 
беларускія інтарэсы.

Цыганкоў: Але ці лічыце вы, што вы-
шэйназваныя мной палітыкі сапраўды 
прарасійскія? Можа, яны проста 
выкарыстоўваюць пэўныя лозунгі ў так-
тычных мэтах, каб атрымаць рэсурсы, 
з’яўленне ў прэсе? А потым, калі прыйдуць 
да ўлады, забудуць пра сваіх спонсараў і 
будуць праводзіць нармальную прабелару-
скую палітыку? 

Мілінкевіч: Я не згодны з такім падыхо-
дам. Ёсць розныя мэты ў тых, хто фінансуе 
палітычныя кампаніі. Гэта пэўны палітычны 
інфантылізм, або двудушша казаць, што 
грошы не пахнуць. Ёсць грошы, за якія, калі 
не выканаеш задання, і галаву адарвуць, а 
нас краіны пазбавіць. Не любыя сродкі мо-
гуць пайсці для дэмакратызацыі Беларусі. 
Заўсёды трэба думаць: тыя людзі, што цябе 
падтрымліваюць – ці іх цікавіць тое самае, 
што і цябе? Я лічу, што тая залежнасць, у 
якую трапляюць людзі, якія бяруць сродкі 
ад актыўных гульцоў у вызначэнні белару-
скага лёсу, павінны задумацца, а што буд-
зе потым. Адказная палітыка не мае права 
жыць толькі сённяшнім днём. 

Цыганкоў: Цяпер часам з’яўляюцца 
такія меркаванні, што Лукашэнка ці не 
меншае зло, чым згуба суверэнітэту. Нека-
торыя шчырыя патрыятычныя людзі нават 
заклікаць аб’яднацца вакол улады. Як вы 
ставіцеся да такой дылемы?

Мілінкевіч: Я катэгарычна адмаўляю 
ідэю, што любы пасля Лукашэнкі будзе леп-
шы за яго. Калі прыйдзе чалавек, які будзе 
абавязаны здаць беларускую эканоміку, 
прыватызаваць яе на карысць адной дзяр-
жавы – то гэты чалавек будзе горшы за Лу-
кашэнку. 

Я цвёрды апанент існуючага рэжы-
му. Я хачу жыць у незалежнай краіне, у 
дэмакратыі і свабодзе, але я не жадаю 
страціць шанец на вяртанне ў еўрапейскую 
сям’ю. І вось тут існуе няпростая дылема. 
Не збіраюся аб’ядноўвацца вакол улады, 
але я бачу, што ёсць моманты, дзе можна 
супрацоўнічаць з уладай дзеля захавання 
незалежнасці і еўрапейскага выбару, увесь 
час адстойваючы нашы нацыянальныя 
інтарэсы. 

Цыганкоў: Вы кажаце – «Калі прыйдзе 
чалавек, які будзе абавязаны здаць бела-
рускую эканоміку, прыватызаваць яе на 
карысць адной дзяржавы – то гэты чала-
век будзе горшы за Лукашэнку». Вы бачыце 
такіх людзей сярод сённяшніх кандыдатаў? 

Мілінкевіч: Людзей, якія б жадалі гэта 
зрабіць, напэўна, няма. Але людзей, якія, 
прыйшоўшы да ўлады, будуць вымушаныя 
гэта рабіць, я бачу. Яны могуць паспры-
яць змене ўлады праз прынцып – «чым 
горш, тым лепей», і могуць пазбавіцца 
інструментаў, каб абараніць суверэнітэт 
Беларусі. Калі будзе холадна і голадна, калі 
будзе вялікі крызіс, рашэнні аб нашым лёсе 
могуць прымацца не ў Беларусі. 

Я нармальна стаўлюся да тых людзей, 
якія сёння ўдзельнічаюць у выбарах. Але 
проста хачу запытацца, ці ўсе яны разуме-
юць тую адказнасць, якую яны бяруць на 
сябе, калі спрабуюць змагацца выключна з 
дыктатурай, забываючы пра незалежнасць. 
Калі гэта будзе незалежнасць, якая будзе 
звязвацца з інтэграцыяй з Расіяй, то я не 
бачу перспектыў для нашага суверэнітэту. 
Я б вельмі хацеў, каб Расія мела тут інтарэс 
дэмакратыі і нашай незалежнасці. Але ця-
пер у яе напэўна іншыя інтарэсы на пер-
шым месцы. 

Віталь Цыганкоў, 
«Свободные новости плюс». 

“Я катэгарычна адмаўляю ідэю, што 
любы пасля Лукашэнкі будзе лепш”

Іх ужо восем
25 кастрычніка кіраўнікі яшчэ 

трох ініцыятыўных груп патэн-
цыйных кандыдатаў у прэзыдэнты 
Беларусі заявілі, што пераадолелі 
бар’ер у 100 тысяч подпісаў. Да 
«пяцёркі» тых, хто раней абвесьціў 
пра гэта, дадаліся Алесь Міхалевіч, 
Мікола Статкевіч і Рыгор Кастусёў. 
Такім чынам, вызначыліся ўжо 
8 прэтэндэнтаў на вышэйшую 
дзяржаўную пасаду.

Паводле Алеся Міхалевіча, хоць 
яго група пераадолела неабходны 
для рэгістрацыі статысячны рубеж, 
прымаць віншаваньні пакуль рана. 
Ён нагадвае, што яшчэ трэба здаць 
лісты ў камісіі, дачакацца вынікаў 
праверак і рэгістрацыі Цэнтравы-
баркамам у якасьці афіцыйнага 
кандыдата ў прэзыдэнты: «Гэта мне 
нагадвае кампутарныя гульні з вы-
хадам на наступны ўзровень. Калі 
на гэтым цябе не забілі, то могуць 
забіць на наступным. Калі не забілі 
на наступным, то могуць забіць праз 

адзін. І гарантавана, што на нейкім 
узроўні дакладна заб’юць».

Разам з тым спадар Міхалевіч 
прызнаецца, што адчуваньне 
задаволенасьці ў яго сёньня ёсьць: 
«Таму што шмат хто ня верыў. Было 
мноства размоваў, што я гэткую 
колькасьць подпісаў не зьбяру. Ка-
манда, канечне, верыла. Інакш бы 
мы 100 тысяч не сабралі. І тое, што 
мы здолелі выйсьці на 100 тысяч, 
гэта насамрэч дасягненьне». 

Раней паведамлялася, што 
больш за 100 тысяч подпісаў было 
сабрана таксама за Аляксандра 
Лукашэнку, Уладзімера Някляе-
ва, Яраслава Раманчука, Андрэя 
Саньнікава і Віктара Цярэшчанку. 

Збор подпісаў пачаўся 30 ве-
расьня і будзе доўжыцца да 29 
кастрычніка ўключна. Ініцыятыўным 
групам для рэгістрацыі кандыдата ў 
прэзыдэнты неабходна сабраць ня 
менш як 100 тысяч подпісаў. 

Уладзімер Глод.

Настасся Шамрэй 
Моладзевы лідэр Іван Шыла 

цяпер навучаецца ў Польшчы, але 
пры гэтым ён уваходзіць у дзве 
ініцыятыўныя групы і крытыкуе 
кандыдатаў Саннікава і Някляева.

«НН»: Каго з кандыдатаў вы 
падтрымліваеце і чаму?

ІШ: З усіх кандыдатаў імпануе 
Алесь Міхалевіч. На мой погляд, 
у гэтай выбарчай кампаніі ён мае 
найбольш рэалістычную мэту, якая 
прадвызначае даволі адэкватную 
пазіцыю палітыка. Маю на ўвазе жа-
данне атрымаць досвед арганізацыі 
агульнабеларускай кампаніі, ства-
рэння ўласнага іміджу ўплывовага 
палітыка і, уласна, каманды для на-
ступных прэзідэнцкіх выбараў.

Важна агулам і для нацыянал-
дэмакратычных сілаў мець сваіх 
кандыдатаў, удзельнічаць у выбар-
чай гонцы і набірацца досведу і ў той 
жа момант, засведчыць наяўнасць 
у беларускай палітыцы ў сітуацыі, 
калі важную ролю пачалі адыгра-
ваць сілы, настроеныя на шлях у 
Еўропу праз усходнюю мяжу.

Безумоўна, падтрымліваю і Ры-
гора Кастусёва і разумею, наколькі 
важна новаму кіраўніцтву БНФ 
прадэманстраваць здольнасць 
партыі мець уласнага кандыдата. 
Вядома, хочацца быць ідэалістам-
рамантыкам і з гэтага пункту глед-
жання  Кастусёў ідэальны кандыдат, 
бо подпісы збіраюцца бясплатна. 

Аднак, у той жа момант, ад-
сутнасць рэсурсаў ёсць і мінусам 
кандыдата, бо толькі на грунце 
каштоўнасцяў наўрад ці можна 
мець выканальны план дзеянняў 
на далейшых этапах выбарчай 
кампаніі. Але вельмі добра, што 
кампаніяй займаюцца менавіта ма-
ладыя палітыкі і грамадскія дзеячы. 
Ідэалісты і рамантыкі вучацца вы-
конваць складаныя задачы ў скла-
даных умовах. Для партыі і агулам 
дэмакратычнага руху гэта будзе 
важны здабытак.

«НН»: Вы ўваходзіце ў якую-
небудзь ініцыятыўную групу?

ІШ: З тых прычынаў і ўваходжу 
ў ініцыятыўныя групы гэтых 
палітыкаў. Хоць прапановы былі 
практычна ад усіх вылучэнцаў у 
кандыдаты. Але, на жаль, уваход-
жанне гэтае дэкларатыўнае, бо на 
дадзены момант атрымоўваю аду-
кацыю ў Польшчы.

«НН»: За каго ўжо падпісаліся 
і чаму менавіта за гэтых людзей? 
(калі ўжо былі ў Беларусі канешне 

пасля пачатку збору подпісаў)?
ІШ: Паставіў подпіс толькі 

за Андрэя Саннікава, бо ягоныя 
паплечнікі арганізавалі пікет непас-
рэдна на чыгуначным вакзале і да-
вялося перад ад’ездам іх спаткаць.

Хоць, у прынцыпе, не 
падтрымліваю каардынатара 
Хартыі-97 з многіх прычынаў. Най-
перш — раптоўная змена пазіцыі, 
спадзевы на дэмакратызацыю праз 
Расею, што не было ўласціва яму 
яшчэ два гады таму. Дый агулам 
складаецца ўражанне, што Саннікаў 
робіць усе, каб спадабацца Расеі. 
Мяркую, гэтага яму не ўдасца і пасля 
выбараў давядзецца зноў з надзе-
яй глядзець у ранейшым, заходнім 
кірунку. Дый неяк не разумею, як 
можна прэтэндаваць на тытул дэма-
кратычнага кандыдата, калі кіруеш 
закрытай грамадскай структурай 
невядомымі метадамі 14 год, а ство-
раны пры ёй сайт, хоць і ёсць папу-
лярны, але далёкі ад плюралізму і 
аб’ектыўнасці. Апраўданне такой 
пазіцыі наяўнасцю рэжыму — не 
апраўданне для мяне.

Вядома, з моцных кандыдатаў 
не можна абмінуць Уладзімера 
Някляева. Ён сапраўды мае най-
больш прафесійную і масавую 
каманду. Але, няясная пазіцыі не 
выклікае даверу. Я неаднаразова 
пра гэта гаварыў і нават атрымаў у 
верасні адказ паэта — прыгожыя 
дэкларацыі і абяцанні. Пагаджуся 
з ацэнкай Чалага: «Чалавек можа 
гаварыць пра ўсё, але пры гэтым — 
ні пра што. Пазіцыянавання няма 
ніякага, наогул. Ні аднаго канкрэт-
нага пытання, ні аднаго пэўнага 
адказу, дзе б там ні было». Невядо-
мае паходжанне грошай, татальная 
плата валанцёрам, абыякавасць 
пры рэкрутаванні — тэхнічныя 
моманты, якія сапраўды бянтэ-
жаць. Палітычныя — прызнанне 
Абхазіі, тыя ж спадзевы на дэма-
кратызацыю праз Расею, магчымыя 
інтэграцыйныя праекты з усходнім 
суседам. 

І як я ні стараўся, не бачу палітыка 
ў паэце, на жаль. Менавіта такое 
меркаванне склалася ўлетку пас-
ля сустрэчы з маладафронтаўцамі. 
І такім, на жаль, застаецца. Ды яго 
каманда сёння разам толькі праз 
наяўнасць сродкаў. На заўтра на 
праўду можна будзе і забыцца, калі 
зявіцца іншы трэнд пад шыльдай 
пераменаў у грамадстве і з тымі ж 
коштамі на распаўсюд улётак, на-
прыклад.

Добра, што кампаніяй 
займаюцца маладыя

Сьцяг — прыкмета пікету 
апазыцыйнага вылучэнца

Першымі нацыянальную 
сымболіку пачалі выкарыстоўваць у 
Віцебску прадстаўнікі ініцыятыўнай 
групы Віталя Рымашэўскага. 
Зьбіральнікі подпісаў выходзяць 
у горад, накінуўшы бел-чырвона-
белыя сьцягі на плечы і замацаваўшы 
іх на грудзёх значыкам з партыйнай 
сымболікай.

Гэткая ж сымболіка ёсьць і ў 
афармленьні пікетаў, падкрэсьлівае 
зьбіральніца подпісаў, віцебская 
каардынатарка партыі БХД Тацяна 
Севярынец: «На блакітным тле 
жоўтая бэтлеемская зорка і надпіс 
„Беларуская Хрысьціянская 
Дэмакратыя“. Гэта ня проста 
назва партыі, гэта яшчэ і слоган 
нашай кампаніі. А сьцяг мы пачалі 
выкарыстоўваць амаль адразу, і 
стаўленьне было рознае. Нехта 
падыходзіў і казаў: „Вось даў бы 
подпіс, але гэты сьцяг ненавіджу, 
таму ня дам!“ Тады я адказваю: „А 
я толькі тады ў вас подпіс вазьму, 
калі вы будзеце да нашага сьцяга 
належным чынам ставіцца!“ 
(сьмяецца). І тлумачу, што гэта наш 
нацыянальны сымбаль. А бывае 
і так, што людзі адразу кажуць: 
слушна, што вы са сьцягам стаіце!»

Нацыянальныя сьцягі на пікетах па 
зборы подпісаў выкарыстоўваюць 
ініцыятыўныя групы Рыгора 
Кастусёва. Адзін з такіх пікетаў 
якраз прайшоў у мінулыя выходныя 
ў Воршы, распавядае мясцовы 
актывіст кампаніі «Праваабаронцы 
за свабодныя выбары» Ігар 
Казьмярчак:

«У мінулыя выходныя на кірмашы 
побач стаялі зьбіральнікі подпісаў 
за Міхалевіча, за Кастусёва і за 
Някляева. Мінакі бачылі тры 

пікеты, але падыходзілі адразу 
да «кастусёўцаў», бы там быў такі 
вялікі бел-чырвона-белы сьцяг. 
Адназначна кожны, хто хацеў 
падпісацца за апазыцыйнага 
кандыдата, кіраваўся адразу туды, 
а потым ужо заўважаў: «Ага, дык тут 
жа можна падпісацца і за кагосьці 
яшчэ!» 

Подпісы за вылучэньне Алеся 
Міхалевіча таксама зьбіраюць 
пад бел-чырвона-белым сьцягам. 
Так было, да прыкладу, у мінулую 
суботу, калі ў горад прыяжджаў сам 
патэнцыйны кандыдат.

Адзін са сьцягоў, пад якім зьбіралі 
подпісы за вылучэньне Міхалевіча, 
цяпер знаходзіцца ў Першамайскім 
РАУС — яго адабралі ў віцебскага 
актывіста Алеся Галаваня, які ладзіў 
пікеты каля Полацкага кірмашу. 
Нацыянальны сьцяг забралі нібыта 
на экспэртызу і паабяцалі вярнуць 
29 кастрычніка — якраз калі збор 
подпісаў скончыцца. На думку 
іншых сябраў ініцыятыўнай групы, 
сьцяг у Алеся Галаваня забралі 
невыпадкова — на кірмашы 
заўжды шмат людзей, і сьцяг адразу 
прыцягваў увагу да «апазыцыйнага» 
пікету, тады як побач стаялі пікеты 
за Аляксандра Лукашэнку.

Дарэчы, у афармленьні гэтых 
пікетаў заўжды выкарыстоўваецца 

цяперашняя дзяржаўная сымболіка 
— сучасны герб і чырвона-зялёны 
сьцяг.

Сьцяг Эўразьвязу можна штодня 
ўбачыць у Полацку на пікеце, дзе 
зьбіраюць подпісы за Андрэя 
Саньнікава.

У Віцебску яго амаль не 
выкарыстоўваюць. Гэтаксама ў 
Полацку пад партыйным сьцягам 
АГП зьбіралі подпісы за вылучэньне 
Яраслава Раманчука. Але гэта была 
прыежджая «група падтрымкі» 
зь Менску. На Віцебшчыне ў 
зьбіральнікаў подпісаў за кандыдата 
ад АГП — толькі пазнавальныя 
накідкі жоўта-лімоннага колеру.

Па чырвоных або белых накідках 
пазнаюць і пікеты ў падтрымку 
Ўладзімера Някляева. Віцебскі 
каардынатар збору подпісаў 
Уладзімер Алексенка кажа, што 
выкарыстаньне нацыянальнай 
сымболікі ініцыятыўная група 
лічыць немэтазгодным:

«Мы ня маем на мэце гаварыць 
цяпер пра нацыянальную 
сымболіку, бо гэта ня мае сэнсу. Калі 
адбудзецца замена рэжыму, тады мы 
будзем пра гэта гаварыць. Цяпер у 
нас няма задачы акцэнтаваць увагу 
на нацыянальнай сымболіцы: наша 
задача — перамагчы на выбарах».

Але самы, бадай што, незвычайны 
сымбаль выкарыстоўваюць 
віцебскія зьбіральнікі подпісаў 
за Мікалая Статкевіча. Эмблема 
эўрапейскіх сацыял-дэмакратаў 
— гэта стылізаваны малюнак 
ружы, заціснутай у далоні. Таму 
зьбіраць подпісы ўдзельнікі пікету 
выходзяць зь вялізнай чырвонай 
штучнай ружай — каля паўтара 
мэтра вышынёй.

Представителей российских 
СМИ принимали в нашей стране 
по системе «Super All Inclusive». 

Как известно, Москва славится 
купеческим размахом при приеме 
гостей. Но в случае с белорусскими 
журналистами, приглашенными на 
встречу с главой президентской ад-
министрации РФ Сергеем Нарышки-
ным, все было скромно и корректно. 
Никто не пытался задобрить «акул 
пера», прибывших в Кремль, никто 
не предлагал оплатить проезд или 
предоставить гостиницу, никто не 
вручал дорогостоящие сувениры. 
Именно так с нашей точки зрения и 
должны строиться отношения меж-
ду чиновниками и журналистами.

Но совсем иначе себе это пред-
ставляют белорусские власти. Кор-
респондент «Липецкой газеты» 
Софья Вобликова рассказала «Бел-
газете», какой прием был оказан 100 
российским журналистам, приехав-
шим в Минск на пресс-конференцию 
Александра Лукашенко. Вот не-
сколько цитат:

«Прием российской прессы был 
организован на высшем уровне… 
Речь шла даже не о том, чтобы опла-
тить проезд, а о полном матери-
альном обеспечении – и жильем, и 
питанием. Причем не только на тер-
ритории Беларуси: те, кто приезжал 
в Москву из отдаленных регионов 
России, уже с утра (из Москвы мы 
уезжали вечером) могли приехать 

в белорусское посольство – там их 
размещали в номере и обеспечива-
ли питанием…»

«При желании можно было не по-
тратить вообще ни копейки. Когда я 
собиралась в Беларусь, то спросила 
у коллег из редакции, которые были 
в таком пресс-туре до меня: «Сколь-
ко денег брать, чтобы чувствовать 
себя комфортно?» И мне ответили: 
«Вообще можно не брать ни копей-
ки». Когда они приехали в Беларусь 
и обменяли российские рубли на 
белорусские, то в конце поездки 
им пришлось всё менять обратно. 
Нигде в Беларуси мы ни за что не 
платили – ни за проезд, ни за про-
живание…»

«Мы останавливались в гостинице 
«Планета». Когда ехали, то сомнева-
лись насчет жилья, но на месте всех 
расселили по одному человеку. Но-
мера, правда, были не у всех одно-
местные, я, например, жила в двух-
местном номере, но жила там одна. 
Номер был хороший, со всеми удоб-
ствами…»

«На предприятиях, само собой, 
[дарили] альбомы о производстве, 
еще какую-то печатную продукцию. 
На кондитерской фабрике – сладкие 
подарки, конфеты. После встречи 
с мэром Минска – фотоальбомы… 
После встречи с Лукашенко – от-
дельный набор подарков, в котором 
была и водка от президента в по-
дарочной упаковке. Еще подарили 

куклу, какие-то другие сувениры… 
В итоге, когда мы уезжали, это все 
было очень тяжело везти, а бросать 
было жалко…»

Вобликова также рассказала, что 
накануне поездки коллеги преду-
преждали ее, что пресс-туры в Бе-
ларусь губительно сказываются на 
фигуре. И действительно столы ло-
мились от яств, начиная с драников 
и заканчивая икрой.

В общем, представителей россий-
ских СМИ принимали в Беларуси 
по системе «Super All Inclusive». Как 
можно охарактеризовать подобные 
вещи? Восхищаясь гостеприимно-
стью белорусских властей, Воблико-
ва сама проговаривается: «Подоб-
ный подход, конечно, подкупал…»

Действительно, по существу речь 
идет о подкупе журналистов из со-
седней страны, которых пригла-
шают в Беларусь, кормят-поят до 
отвала, возят по лучшим предпри-
ятиям страны, а в финале сам гла-
ва государства дает многочасовую 
конференцию для них. После этого 
абсолютное большинство участни-
ков пресс-тура, вернувшись домой, 
строчит восторженные статьи об 
Александре Лукашенко. Вот только 
почему этот «банкет» оплачивается 
из карманов белорусских налого-
плательщиков?!

Кирилл Букин.

Как в Беларуси подкупали 
российских журналистов


